К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
«Алкоголя да спирта прӧдукция торйӧн вузалан юкӧнын
дінмуын канму контроль (дӧзьӧр) йылысь» 
Коми Республикаса Веськӧдлан котырлӧн 2021 во йирым тӧлысь 
6 лунся 487 №-а шуӧмӧ вежсьӧм пыртӧм йылысь
Коми Республикаса Веськӧдлан котыр шуис:
1. Пыртны «Алкоголя да спирта прӧдукция торйӧн вузалан юкӧнын дінмуын канму контроль (дӧзьӧр) йылысь» Коми Республикаса Веськӧдлан котырлӧн 2021 во йирым тӧлысь 6 лунся 487 №-а шуӧмӧ татшӧм вежсьӧм:
Алкоголя да спирта прӧдукция торйӧн вузалан юкӧнын дінмуын канму контроль (дӧзьӧр) йылысь положениеын, кутшӧмӧс вынсьӧдӧма шуӧмӧн (содтӧд), (водзӧ – Положение):
Положение дорӧ 2 №-а содтӧдсӧ гижны содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь, тайӧ шуӧм дорӧ содтӧдлӧн 8 да 9 пунктъяс кындзи, кутшӧмъяс вынсялӧны            2024 вося рака тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева                      
Сыктывкар 
2023 вося моз тӧлысь 29 лун
415 №
Коми Республикаса Веськӧдлан котырлӧн
2023 во моз тӧлысь 29 лунся 415 №-а шуӧмӧ дорӧ
СОДТӦД
«Алкоголя да спирта прӧдукция 
торйӧн вузалан юкӧнын дінмуын канму 
контроль (дӧзьӧр) йылысь положение дорӧ
2 №-а СОДТӦД
Алкоголя да спирта прӧдукция торйӧн вузалан юкӧнын
дінмуын канму контроль (дӧзьӧр) котыртігӧн
быть колана корӧмъяссӧ торкалӧм серти риск индикаторъяслӧн
ЛЫДДЬӦГ
Алкоголя да спирта прӧдукция торйӧн вузалан юкӧнын дінмуын канму контроль (дӧзьӧр) котыртігӧн быть колана корӧмъяссӧ торкалӧм серти риск индикаторъясӧн лоӧ сійӧ, мый:
1. алкоголя прӧдукция йӧрышыс вевтыртӧ 20 да унджык прӧчент вылӧ (Этилӧвӧй спирт, алкоголя да спирта прӧдукция вӧчӧмлысь да бергалӧмлысь йӧрышсӧ арталан ӧтувъя канму автоматизируйтӧм юӧртан системалӧн тӧдмӧгъяс подув вылын (водзӧ – ӦКАЮС), кутшӧмӧс маркируйтӧма торъя федеральнӧй маркаясӧн, кутшӧмӧс контроль улӧ веськалӧм морт ньӧбӧма колян кварталын, сэк, кор татшӧм мортӧн алкоголя прӧдукция вузалан йӧрышыс татшӧм жӧ периодын абу содӧма 5 да унджык прӧчент вылӧ;
2) календарнӧй тӧлысь чӧжӧн алкоголя прӧдукциясӧ спишитӧма подувъяс серти, кутшӧмъяс абу йитчӧмаӧсь сійӧс вузалӧмкӧд (ӦКАЮС-лӧн тӧдмӧгъяс подув вылын), йӧрышын, мый вевтыртӧ индӧм периодын контроль улӧ веськалӧм мортӧн вузалӧм алкоголя прӧдукция ӧтувъя йӧрышысь 20 прӧчент;
3) ӦКАЮС-ын пасйӧма контроль улӧ веськалӧм мортӧн алкоголя прӧдукция бергӧдӧмсӧ либӧ алкоголя прӧдукция примитӧмын ӧткажитӧмсӧ, кутшӧмӧс колӧ маркируйтны торъя федеральнӧй маркаясӧн, сэк, кор бергӧдан либӧ примитӧмын ӧткажитан йӧрышыс вевтыртӧ сійӧ жӧ кварталын ньӧбӧм алкоголя прӧдукция ӧтувъя йӧрышысь 10 прӧчент;
4) ӦКАЮС-ын пасйӧма контроль улӧ веськалӧм мортӧн сур да сура юанторъяс, сидр, пуаре, медовуха бергӧдӧмсӧ либӧ найӧс примитӧмын  ӧткажитӧмсӧ сэк, кор бергӧдан либӧ примитӧмын ӧткажитан йӧрышыс вевтыртӧ татшӧм прӧдукция ӧтувъя йӧрышысь 10 прӧчент;
5) контроль улӧ веськалӧм морт примитӧма сурсӧ да сура юанторъяссӧ, сидрсӧ, пуаресӧ, медовухасӧ торъялӧмӧн (ӦКАЮС-лӧн тӧдмӧгъяс подув вылын) сэк, кор торъялӧмъяслӧн ӧтувъя йӧрышыс вевтыртӧ сійӧ жӧ кварталын татшӧм алкоголя прӧдукция ньӧбан ӧтувъя йӧрышысь 10 прӧчент;
6) ӦКАЮС-лӧн тӧдмӧгъяс серти календарнӧй тӧлысь чӧжӧн сур да сура юанторъяс, сидр, пуаре, медовуха торйӧн вузалан йӧрышыс торъялӧ татшӧм жӧ периодын идентифицируйтан средствоясӧн быть маркируйтны колана вузӧслӧн бергалӧм бӧрся мониторинг нуӧдан канму юӧртан системалӧн тӧдмӧгъяс серти (водзӧ – ВМ КЮС) татшӧм прӧдукция торйӧн вузалан йӧрыш серти 10 прӧчент да унджык вылӧ; 
7)  квартал чӧжӧн ӦКАЮС-ын абу юӧр сы йылысь, мый организацияяс, кодъяслӧн эм алкоголя прӧдукция торйӧн вузалӧм да (либӧ) йӧзӧс ӧтув вердан услугаяс сетігӧн алкоголя прӧдукция торйӧн вузалӧм вылӧ лицензия,  ньӧбӧмаӧсь да (либӧ) торйӧн вузалӧмаӧсь маркируйтӧм алкоголя прӧдукциясӧ;
8)  календарнӧй тӧлысь чӧжӧн ВМ КЮС-ын эмӧсь тӧдмӧгъяс сы йылысь, мый торйӧн вузасян объектын сурсӧ да сура юанторъяссӧ, сидрсӧ, пуаресӧ, медовухасӧ, кутшӧмъясӧс быть колӧ маркируйтны, вузӧслысь маркируйтан кодсӧ индӧмӧн, кутшӧмӧс водзджык петкӧдӧма бергалӧмысь,  вузалӧма тайӧ жӧ календарнӧй тӧлысьын торйӧн вузасян ӧти объектын сур да сура юанторъяс, сидр, пуаре, медовуха, кутшӧмъясӧс быть колӧ маркируйтны, вузалан шӧркодя веситӧм йӧрышысь 50 прӧчентысь унджык йӧрышын;
9) календарнӧй тӧлысь чӧжӧн ВМ КЮС-ын эмӧсь тӧдмӧгъяс сы йылысь, мый торйӧн вузасян объектын сурсӧ да сура юанторъяссӧ, сидрсӧ, пуаресӧ, медовухасӧ маркируйтан кодъяссӧ индӧмӧн, кутшӧмъяс абуӧсь ВМ КЮС-ын, вузалӧма тайӧ жӧ календарнӧй тӧлысьын торйӧн вузасян ӧти объектын сур да сура юанторъяс, сидр, пуаре, медовуха вузалан шӧркодя веситӧм йӧрышысь 25 прӧчентысь унджык йӧрышын; 
10) квартал чӧжӧн ӦКАЮС-ын дасысь да унджык пасйӧма тӧдмӧгъяс сы йылысь, мый удж збыльмӧдан ӧти местаын торйӧн вузалӧма торъя федеральнӧй маркаяс вылын ӧткодь штрихӧвӧй кодъяса алкоголя прӧдукция.».
